
Sarajevo,  12.10. 2020. godine
Federalno ministarstvo okoliša i turizma, rješavajući po zahtjevu  investitora “DOLOMIT” d.o.o. Kupres iz Kupresa, za izdavanje okolišne dozvole za eksploataciju dolomita po II put,  a temeljem članka 68. i  71. Zakona o zaštiti okoliša („Sl. novine Federacije BiH“, broj: 33/03), članka 18. Zakona o izmjenama i dopunama zakona o zaštiti okoliša („Sl. novine Federacije BiH“, broj: 38/09), i članka 200. Zakona o upravnom postupku („Sl. novine Federacije BiH“, broj: 2/98), d o n o s i: 

R J E Š E N J E 

1. Izdaje se okolišna dozvola investitoru “DOLOMIT” d.o.o. Kupres“ za eksploataciju  i preradu tehničko-građevnoga kamena na lokaciji „Grguljača“, općina Kupres. Predmetna parcela se nalazi na zemljištu oznaženom kao: k.č. broj 1477 z.k. uložak broj 464. Površina eksploatacijskog polja za koju investitor ima Ugovor o koncesiji je 9,5 ha. 
2. Opis aktivnosti i postrojenja za koje se izdaje dozvola
Nakon obavljenih istražnih radnji i laboratorijskih ispitivanja gospodarsko društvo „DOLOMIT“ je otvorilo površinski kop eksploatacije tehničko-građevnoga kamena – dolomita na sjevernim obroncima Male Plazenice, a postrojenje za oplemenjivanje je instalirano na području sela Osmanlije zapadno od Kupresa, a jugozapadno od ležišta. Gospodarsko društvo „DOLOMIT“ d.o.o. Kupres bavi se eksploatacijom tehničko-građevnoga kamena i preradom istog u granulacije željenih granulometrijskih veličina, koji se mogu koristiti i za proizvodnju svježeg betona i betonskih proizvoda, proizvodnjom asfalta, asfaltnih smjesa, za proizvodnju žbuka i maltera. Također, gospodarsko društvo može proizvoditi i agregate drugih granulometrijskih veličina jednostavnom promjenom prosijevnih površina. 

Eksploatacija na predmetnom lokalitetu vršit će se na slijedeći način:

· Otvaranje površinskog kopa i dinamika razvoja
· Tehnološki proces eksploatacije
· Prerada tehničko – građevnog kamena
· Utovar materijala

· Transport 

Eksploatacija tehničko-građevnog kamena predviđena ovim projektno-tehničkim rješenjima realizira se prema odobrenom Glavnom rudarskom projektu na temelju urađenog i odobrenog Elaborata o klasifikaciji i kategorizaciji rudnih rezervi u kamenolomu „Grguljača“.
2.1. Otvaranje površinskog kopa
Eksploatacijski sloj kamena prekriven je jalovinskim pokrovom. Pri površinskoj eksploataciji prva tehnološka operacija je uklanjanje  jalovinskog pokrova. Površinska raskrivka u kamenolomu „Grguljača“ uklanja se pomoću utovarivača, buldožera ili hidrauličnim bagerom kao i na ležištima drugih mineralnih sirovina. Donji sloj se u ovisnosti o debljini otklanja strojno. Neka ležišta se mogu otvarati i kombiniranim načinom, tj. površinskim i podzemnim kopom. Razvojem mehanizacije prikladne za uklanjanje i odvoz velikih količina jalovine omogućena je površinska eksploatacija do većih dubina. Radom u površinskom kamenolomu ostvaruje se veća dnevna proizvodnja uz veće iskorištenje mineralnih rezervi te bolje i sigurnije uvjete rada.
2.2. Tehnološki proces eksploatacije 

Metoda dobivanja mineralne sirovine, kao najekonomičnija alternativa na eksploatacijskom polju „Grguljača“ primijenjuje se  eksploatacija dolomita upotrebom rovokopača sa nastavkom za čekić. 
Metodu eksploatacije hidrauličnim čekićima karakteriziraju niske etaže kako bi bila osigurana  veća dostupnost i preglednost pri radu s bagerom. Učinak u velikoj mjeri ovisi o iskustvu i sposobnosti osobe koja upravlja rovokopačem.

U kraškim terenima je isplativije kopati kanale čekićem montiranim na bager i to zbog toga jer se na takvom terenu često izmjenjuju dionice s kamenim i zemljovitim materijalom, a izmjena hidrauličnog čekića s klasičnom dubinskom lopatom traje 3-4 minute kod čega praktički nema prekida radnog procesa (bušenje, punjenje, povezivanje, otpucavanje, kontrola) nego se proces iskopa odvija gotovo kontinuirano.

Pri čišćenju terena i skidanju humusnog pokrivača upotrebljavaju se hidraulični bageri, a uz dodatak hidrauličnog čekića njegova namjena se proširuje i na iskop manjih zasjeka i usjeka ili propusta za odvodnjavanje. Tu nije isplativo organizirati tj. izvoditi miniranje zbog povećanja broja radnika i kompliciranije organizacije radilišta (dovoz eksploziva, dozvole, usklađivanje s ostalim dijelovima tehnološkog procesa itd.)
2.3. Transport materijala
Pod unutarnji transportom smatra se guranje eksploatiranog dolimita na hrpe, utovar dolomita u kamion te transport jalovine. Pod vanjskim transportom smatra se prijevoz dolomita iz kamenoloma do separacije. Na eksploatacijskom polju „Grguljača“ dolomit će se utovarati pomoću utovarivača na prijevozna sredstva. Za transport mineralne sirovine i jalovine, te za rukovanje sirovinom unutar kamenoloma koristiti će se: utovarivači, bageri i kamioni. 
Utovar miniranog materijala vršit će se pomoću utovarivača ili hidrauličnog bagera. Utovar će se vršiti na osnovnoj etaži kopa E-1. Sa ostalih etaža transport kamene mase je gravitacijski tj. stjenski materijal se obara niz etaže pomoću buldožera guranjem sa etaće.
Jalovina koja nastaje u procesu razrade ležišta utovarati  će se u kamion te odvoziti i istovariti unutar pogona kako je predviđeno Glavnim rudarskim projektom. 

Pod vanjskim transportom podrazumjeva se prijevoz dolomita do pogona za separaciju koja nije predmet ovoga Zahtjeva. Pogon za separaciju je također u vlasništvu poduzeća Dolomit d.o.o. Kupres i udaljen je cca 6 km od kamenoloma. 

3. Emisije / utjecaji koje će pogon i postrojenje imati u okoliš su slijedeće:
3.1. Emisije u zrak
Na kvalitetu zraka najviše utjeće mineralna prašina koja se izdvaja u tehnološkom procesu eksploatacije, utovara i transporta kamena dolomita.

Pri tehnološkom procesu utovara eksploatiranog dolomita u strojeve (utovarivač) do izdvajanja prašine dolazi u fazi istresanja kašike u transportno sredstvo (kamione). Intenzitet emisije prašine raste sa porastom visine utovara, zapremine kašike i smanjenja vlažnosti materijala.

Prilikom transporta prašina se stvara prosipanjem materijala iz kamiona i uzvitlavanjem prašine iza kamiona vrtložnim strujanjem zraka. Intenzitet emisija prašine nastale transportom dolomita na etažama kamenoloma zavisi od stanja puteva, brzini transporta, vlažnosti puta, odnosno godišnjem dobu i vjetrovitosti. Habajuće površine puta, koje su podložne drobljenju, predstavljaju najveće izvore zaprašenosti u transportu.

Iz analize kemijskog sastava dolomita vidi se da u uzorku nema sastojaka kao što su: olovo, kadmij, mangan, sulfati i natrij-fluorid.
Udaljenost do koje se prašina može taložiti ovisi od brzine vjetra i o postojanju prepreka, u sklučaju predmetnog kamenoloma - vegetacije. Kolicina čestica pada eksponencijalno s porastom udaljenosti, tako je za aerosolne cestice koje su mnogo sitnije od čestica kamene prašine te su sposobne prevaliti veće udaljenosti utvrdeno da daleko najveci dio biva izložen unutar 100 m – 150 m od izvora bez postojanje fizičke prepreke.
S obzirom da je udaljenost kamenoloma od najbližih stambenih objekata cca 1300 m, te da se u procesu eksploatacije dolomita neće koristiti eksploziv, može se zaključiti da će prilikom rada na kamenolomu dolaziti do lokalnog povećavanja prašine, te da se ista neće negativno utjecati na najbliže stambene objekte. 
3.2. Emisije vode

U blizini kamenoloma ne postoje otvoreni vodotokovi.

Do utjecaja na vode može doći nekontroliranim ispuštanjem otpadnih ulja i maziva iz strojeva i vozila, a posebice prilikom same izgradnje i za vrijeme mirovanja strojeva i vozila na parkirnim površinama zbog ispiranja uslijed oborina. Potrebno je dodatno poduzeti mjere koje će spriječiti negativne utjecaje na vodu. Predviđene mjere zaštite prvenstveno leže u korištenju tehnički ispravnih strojeva i uređaja, za koje su izdate pripadajuće javne isprave – Upotrebne dozvole. Mogućnost negativnog utjecaja na vode u slijedećim situacijama:
· Nepropisno zbrinjavanje otpada 

· Korištenje neispravnih građevinskih strojeva

Rad postrojenja za eksploataciju i preradu vapnenca odvijat će se suhim procesom u ljetnom periodu kada su vremenski uvjeti povoljniji. U zimskim uvjetima, zbog nepovoljnih klimatskih uvjeta (snijeg, kiša, niska temperatura) se ne vrši eksploatacija dolomita. Strojevi koji se koriste u procesu eksploatacije kamena, utovara te prijevoza se nakon prestanka sa radom ne parkiraju unutar predmetnog pogona, nego se odvoze na drugu lokaciju koja je također u vlasništvu poduzeća Dolomit d.o.o. Kupres. Pretakanje goriva, kao i tekuće održavanje strojeva se vrši na istoj lokaciji na kojoj se parkiraju strojevi nakon prestanka sa radom. Navedena lokacija nije predmet ovoga Zahtjeva.

Pravilnim zbrinjavanjem otpada i korištenjem ispravne mehanizacije, oborinske otpadne vode koje se slijevaju sa gornjih etaža kao i sa drugih manipulativnih površina unutar kopa se ne smatraju potencijalno zauljenim, te je njihovo štetno djelovanje na okoliš svedeno na minimum. 
3.3. Emisije buke

Buka na kamenolomu nastaje radom na: 
· bušenju, 
· radom građevinskih strojeva

· uslijed transporta dolomita
Kako je već prethodno navedeno, obzirom na tehničke karakteristike postrojenja, predviđeni način proizvodnje ne predviđa se povišeni nivo buke. Nešto izraženija buka potječe od rada mehanizacije na kopu, i to: bušače garniture, bušaćeg čekića, utovarivača, buldožera te transportnih kamiona. Vrijeme djelovanja buke u funkciji je vremena rada postrojenja, odnosno broja radnih sati godišnje ili dnevno. Položaj ležišta i zeleni pojas u okolišu kamenoloma „Grguljača“, smanjuje buku, odnosno dovodi do prigušenja iste. 
Uvažavajući vrstu proizvodnje, radno vrijeme (proljetni i ljetni period,skraćeno tijekom kišnih i vjetrovitih razdoblja) i sam položaj strojeva koji čine integralnu proizvodnu cjelinu, pojava povećane emisije buke neće biti zabilježena. Udaljenost i položaj postrojenja od najbližih stambenih objekata u najznačajnijoj će mjeri sprječavati probijanje neželjene buke do obližnjih stambenih jedinica i prometnica.
3.4. Utjecaj na floru i faunu
Utjecaj na floru i vegetaciju tijekom eksploatacije ogleda se u trajnom i privremenom gubitku površine s ranije navedenim biljnim zajednicama. Intenzivnim korištenjem pristupnih putova i tijekom eksploatacije može doći do povećane smrtnosti životinja kao i do negativnih utjecaja izazvanih bukom. Trajan utjecaj na floru prisutan je samo u krugu kopa „Grguljača“. 

To su uglavnom slabija staništa na plitkom zemljištu, koje ne osigurava postizanje većeg prinosa. Prema osnovi za ovaj tip šume drvna zaliha po ha je 46,8 m3/ha i godišnji zapreminski prirast od 4 m3/ha. Utvrđeno je temeljem postojećih podataka da se radi o drvnoj masi od 35,10 m3 celuloze i jamskog drva, te jednim djelom bukve.

Na eksploatacionom polju nisu zastupljene jestive i ljekovite biljke, te nisu zastupljene posebne životinjske vrste. Ovakvi uslovi utječu da se na ovom prostoru ne mogu očekivati pojave divljači u značajnom broju i njihovo duže zadržavanje. Posebno treba istaći da su životinjske vrste stalno u pokretu i da mijenjaju položaje u staništu. 

Eksploatacija tehničko-građevinskog kamena na površinskom kopu "Grguljača" nece imati većeg utjecaja na šumski ekosustav ovog podrucja, odnosno na biljni i životinjski svijet s obzirom na neznatnu površinu namijenjenu za eksploataciju tehnickog kamena, neznatnu frekvenciju biljnog i životinjskog svijeta u odnosu na cjelokupno područje i neznatnu ukupnu drvnu masu koja se nalazi na tom prostoru.

3.4. Utjecaj na tlo i poljoprivredno zemljište

Ovaj utjecaj je realan i izvjestan samo u situacijama ne poštivanja postupka dobivanja dolomita i samog održavanja postrojenja. U posrednoj blizini ne nalaze se značajni poljoprivredni usjevi, koji bi mogli biti pod utjecajem ovoga postrojenja. 

Na osnovu članka 31., a u svezi članka 62. Zakona o koncesijama Hercegbosanske županije („Narodne novine Hercegbosanske županije“ broj 14/03.) i odluke vlade Hercegbosanske županije broj 01-02-270/06. Od 12.10.2006 g. je zaključen ugovor o koncesiji između Ministarstva gospodarstva Hercegbosanske županije i poduzeća Dolomit d.o.o. Kupres. Prema ugovoru korisnik zemljišta je dužan, u svrhu rekultivacije eksploatacijom zahvaćenog područja na osnovu projektno-tehničke dokumentacije, vršiti tehničku i biološku rekultivaciju površina na kojima je završena eksploatacija.   

Investitor je izradio Plan upravljanja otpadom, te je shodno članku 20 Zakona o upravljanju otpadom (Službene novine Federacije BiH broj 33/03) imenovao odgovornu osobu za upravljanje otpadom.

4.Aktivnosti i mjere za zaštitu zraka, tla, voda, biljnog i životinjskog svijeta
4.1. Aktivnosti i mjere za sprječavanje i minimiziranje emisije u zrak
Eventualna pogoršanja u kvalitetu zraka, koja se mogu pojaviti uslijed rada kamenoloma i

specifičnih vremenskih prilika, sprječavat će se navedenim mjerama zaštite:

· Kontrolirati podizanje prašine vlažeći teren na kome se vrši eksploatacija vodom, posebno u vjetrovitom periodu.

· Korištenu vodu sabirati u taložnici i opciono koristiti/reciklirati vodu u svrhu kontroliranja prašine.

· Alternativno, za vlaženje otvorenih površina moguće je koristiti kemikalije, kao što je magnezijum hlorid, koje formiraju površinski nepropusni sloj kojim se reducira stvaranje prašine.

· Radnici trebaju koristiti zaštitnu opremu pri radu koja sprječava udisanje prašine.

· Koristiti tehnički ispravnu mehanizaciju.

· Ne dozvoliti pretovaranje kamiona; maksimalna visina tovara ne smije prekoračiti visinu ograde kamiona osim ako je teret prekriven ceradom.

· Prilikom transporta, potrebno je pokrivanje koša kamiona zaštitnom ceradom.

· Smanjiti brzinu kamiona kojima se transportuje agregat kako bi se spriječilo bespotrebno podizanje prašine.
4.2. Aktivnosti i mjere za sprečavanje i minimiziranje negativnog utjecaja na vode
U cilju zaštite voda potrebno je primijeniti sljedeće mjere ublažavanja/zaštite:
· Projektom predvidjeti da se oborinske vode koje prelaze preko kruga kamenoloma, a koje su opterećene suspendiranim česticama obavezno prevode preko taložnice kako bi se spriječilo oticanje visokoopterećene vode suspendiranim česticama u vodoprijemnik, odnosno neposredni okoliš. 
· Sistem bi se trebao sastojati od obodno izgrađenog odvodnog kanala za prihvat oborinskih voda odgovarajućeg uzdužnog pada i taložnice. U taložnici se postepeno talože čestice i prečišćava voda koja se nakon prečišćavanja može opciono koristiti za kontroliranje podizanja prašine vlaženjem.
· Zaštita podzemnih voda od unosa suspendovanih materija osigurat će se i kroz provođenje mjera zaštite tla od erozije, te zaštite zraka od povećanja koncentracije prašine.
4.3. Mjere za sprečavanje i minimiziranje negativnog uticaja na pejzaš i  tlo 
Tokom rada kamenoloma postupno će se mijenjati topografija terena na predmetnoj lokaciji,

uz povećanje otvorene stijenske mase.

· Odrediti najpogodniju lokaciju za odlaganje uklonjenog materijala (otkrivke i jalovine) unutar eksploatacionog polja. Posvetiti posebnu pažnju ocjeni geotehničkih svojstava zemljišta na kojem se oblikuje deponija radi sprječavanja mogućih nastajanja klizišta, deformacija tla i spiranje materijala. Uklonjeni materijal kasnije iskoristiti kao pokrov za ogoljelo zemljište.

· Eksploatacija i separacija kamena se treba odvijati strogo prema Glavnom rudarskom projektu a koji je urađen.

· Nakon završene eksploatacije na predmetnom području izvršiti sanaciju eksploatacionog područja i njegove okoline zahvaćene eksploatacijom i preradom kamena, na bazi projekta sanacije i rekultivacije koji treba pratiti Glavni rudarski projekat.
· Intervencije u prostoru trebaju što manje odudarati od prirodnih i ambijentalnih obilježja u kojima nastaju i dovoditi do vizualne degradacije.

· Suzbijati eventualne pojave erozije i klizišta.

Mikrolokalitet, na kome su osnovne količine krečnjačkog dolomita, pokriven je tratinom i niskim rastinjem. Kamenolom  “DOLOMIT” će imati neznatan uticaj na uništavanje okolne vegetacije, kao i vizualne karakteristike okolnog prostora, potrebno je primijeniti slijedeće mjere ublažavanja/zaštite:
· Mjere zaštite biljnog svijeta osigurat će se kroz provođenje mjera zaštite zemljišta i mjera za zaštitu zraka.
· Odrediti puteve kojima će se kretati mehanizacija. Ti putevi moraju biti locirani na području eksploatacionog polja, te označeni u nacrtima u Glavnom rudarskom projektu.

· Zabranjeno je odlaganje biljnog materijala na površine izvan eksploatacionog polja.

· Radnicima na površinskom kopu strogo naložiti da otpad ne odlažu u neposredni okoliš.

· Tehničku i biološku sanaciju kamenoloma provoditi nakon završetka eksploatacije.

· Biljne vrste koje će se saditi moraju biti autohtone i kompatibilne okolnom prostoru.

· Održavati biljni pokrivač.

· Suradnja s šumarima i biolozima – botaničarima prilikom biološke sanacije i održavanja biljnog pokrivača.
4.4. Aktivnosti i mjere za sprječavanje i minimiziranje nastanka buke
Buka nastala pri procesu eksploatacije – otkopavanja kamena bit će privremena tokom jednosmjenskog radnog vremena i povremena s obzirom na potrebu angažiranja radnih mašina. Povećanom nivou buke će najviše biti izloženi zaposlenici u pojedinim fazama eksploatacije, te se stoga posebna pažnja mora obratiti na aspekt zaštite na radu zaposlenika.

Za ublažavanje uticaja buke određene su sljedeće mjere:

- Mehanizovanu opremu održavati na nivou koji isključuje pojavu nepotrebnih izvora buke (vibrirajući limovi, oštećenja uzglobljenja, ležajevi i dr.).

-  Radnicima na eksploatacionom polju naložiti nošenje zaštitne opreme pri radu.
5.Granične vrijednosti za zagađujuće materije

5.1.Granične vrijednosti  zagađujućih materija u zrak 

U skladu sa Pravilnikom o načinu vršenja monitoringa kvaliteta zraka I definiranju vrsta zagađujućih materija, graničnih vrijednosti I drugih standarda kvaliteta zraka( Sl. novine Federacije BiH  broj 1/12), maksimalne dozvoljene vrijednosti za lebdeće čestice su:

	Zagađujuća materija
	Period usrednjavanja
	Max. dozvoljena koncentracija

	ULČ
	Jedan dan
	250(g/m3

	ULČ
	kalendarska godina
	90(g/m3


· Maksimalne dozvoljene vrijednosti za sediment (taložni prah):

	Zagađujuća materija
	Period uzorkovanja
	Prosječna godišnja vrijednost
	Visoka vrijednost 

	Taložni prah- ukupno
	Jedan mjesec
	200 (mg/m2d)
	350 (mg/m2d)◦


Napomena: ne smije biti prekoračena više od 7 puta u kalendarskoj godini.
5.2.  Granične vrijednosti buke
Prema pravilniku o dozvoljenim granicama intenziteta buke i šuma Službeni list SRBiH broj 46/89  dozvoljeni nivoi vanjske buke, do kojih bi moglo eventualno doći,  (kod prvih kuća) su: 
· Dozvoljeni nivo buke na radnom mjestu koji pravi oruđe za rad: 90dB 

· Dozvoljeni nivoi vanjske buke – kod prvih kuća  
	Ekvivalentni nivo buke Leq
	Vršni nivo buke L1

	Dan
	Noć
	75

	60
	50
	


6.Sistem monitoringa
Sukladno odredbama Zakona o zaštiti okoliša i drugim važećim okolišnim propisima, potrebno je osigurati provođenje okolišnog i tehnološkog monitoringa pri eksploataciji i preradi dolomita na lokalitetu kamenoloma “DOLOMIT” u cilju ublažavanja i kontrole utjecaja na okoliš. Monitoringom treba obuhvatiti redovito vizualno praćenje svih postrojenja, opreme i aktivnosti, koje mogu negativno utjecati na okoliš, a u cilju sprečavanja i što većeg ublažavanja utjecaja na sve komponente okoliša. Isto tako, potrebno je osigurati povremeni, periodični monitoring sredstava rada i određenih okolišnih pokazatelja. 
	Vrsta ispitivanja
	Parametar


	Mjesto
	Učestalost mjerenja



	1. Kontrola kvaliteta otpadnih voda
	 parametre iz Vodne   

  dozvole 
	1. Eksploatacjsko polje
	Vodna dozvola

	2. Zrak
	- Čvrste četice

- Ukupne čvrste čestice

- Taložni prah ukupni
	1. Na tri lokacije na rubnim djelovima površinskog kopa


	Jedan  puta godišnje u ljetnom periodu

	3.Buka
	- Nivo buke,

- Ekvivalnetni nivo buke

- statistički percentili
	1. Na dvije lokacije u rubnim dijelovima površinskog kopa
	Jedan put u 3 godine 

	4. Otpad


	Jalovina i otpad unutar kruga pogona
	Sve vrste otpada prema Planu upravljanja otpadom
	Svakodnevna aktivnost


Monitoring vrši za to osposobljena institucija. Operator je dužan bez odlaganja prijaviti svaku vanrednu situaciju koja značajno utječe na okoliš. 
7. Izvještavanje 

- Operater je dužan redovito izvještavati ovo Federalno  ministarstvo o rezultatima monitoringa, na način kako je to propisano odredbama Poglavlja IV Pravilnika o registrima postrojenja i zagađivanjima ( ''Službene novine F BiH'', broj: 82/07), izvještavati  Federalno ministarstvo okoliša i turizma o prikupljenim podacima. Izvješća trebaju biti poslana najkasnije do 30.06. tekuće godine za prethodnu godinu  izvještavanja.
- Bez odlaganja prijaviti svaku izvanrednu situaciju koja bi mogla negativno utjecati na okoliš.

8. Period važenja dozvole
Okolišna dozvola se daje na period od 5 (pet) godina od dana uručenja rješenja.
O b r a z l o ž e nj e
    Investitor  „DOLOMIT“ d.o.o., Kupres, obratilo se ovom ministarstvu, dana 19. 03. 2020. godine sa zahtjevom za izdavanja okolišne dozvole po II put,  za eksploataciju  i preradu tehničko-građevnoga kamena na lokaciji „Grguljača“, općina Kupres. Predmetna parcela se nalazi na zemljištu oznaženom kao: k.č. broj 1477 z.k. uložak broj 464. Površina eksploatacijskog polja za koju investitor ima Ugovor o koncesiji je 9,5 ha. 
Uz zahtjev koji je dostavljen sukladno članku 18. Zakona o izmjenama i dopunama Zakona o zaštiti okoliša (Službene novine FBiH, broj:38/09) dostavljena sljedeća dokumentacija:
- Vodnu dozvolu izdanu 2020. godine,
- Ugovor o koncesiji,
- Rješenje o odobravanju izvođenja radova po Glavnom rudarskom projektu

- Plan upravljanja otpadom.

Dopisom broj:UPI-05/2–02-19-5–53-1/20, od 09. 09. 2020. godine je zatraženo  od Federalne uprave za inspekcijske poslove da dostavi sve inspekcijske zapisnike i rješenja koja su izdata investitoru u proteklom periodu. 

Federalna inspekcija je dostavila izvještaj i konstatirala da kamenolom ne radi u punom kapacitetu zbog ekonomskih razloga i izdaje Rješenje da se obavijesti Federalno ministarstvo okoliša i turizma, što je i ućinjeno od strane investitora.

 U skladu sa članom 36. i 37. Zakona o zaštiti okoliša (Službene novine Federacije BiH, broj: 33/03) ovo Ministarstvo je dokumentaciju, radi davanja  primjedbi i sugestija, postavilo na javni uvid na web stranicu ministarstva www.fmoit.gov.ba. dana 11.09. 2020.god.
Dopisi za dostavljanje mišljenja su dostavljeni općini Kupres i nadležnom kantonalnom/županijskom ministarsvu i nije bilo primjedbi.
Kako je ovo ministarstvo utvrdilo da predloženo postrojenje neće prouzrokovati nove negativne utjecaje na okoliš ako se pridržava određenih mjera za zaštitu okoliša, te je temeljem članka 71. Zakona o zaštiti okoliša odlučeno kao u dispozitivu ovog rješenja.
Ovo rješenje je konačno i protiv njega nije dopuštena žalba.

Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja.

U skladu s Zakonom o izmjenama i dopunama federalnim upravnim taksama i tarifi federalnih upravnih taksi (Službene novine Federacije BiH”, broj 43/13) tarifni broj 57, točka 4. podnositelj zahtjeva je uplatio 250,00 KM na budžetski račun UNION BANKE d.d. Sarajevo.





     

              M I N IST R I C A








             dr. Edita Đapo
Dostaviti:

-  „DOLOMIT“ d.o.o. Kupres
-   Fed. Uprava za inspekcijske poslove 

-   dokumentaciji

-   arhivi

